
Din Azadlığı üzrə Beynəlxalq Məruzə, 2006  
Demokratiya, İnsan Hüquqları və Məşğulluq Bürosu tərəfindən yayınlanmışdır.  
 
Məruzələr nə üçün hazırlanır? 
Bu məruzə 1998-ci il Beynəlxalq Din Azadlığı Aktının 102(b) bölməsinə (BDAA) uyğun 
olaraq Dövlət Departamenti tərəfindən Konqressə göndərilir. Qanunda deyilir ki, dövlət 
katibi, beynəlxalq din azadlığı üzrə xüsusi səfirin köməyi ilə Konqressə “beynəlxalq din 
azadlığına aid məsələlərlə bağlı əlavə ətraflı məlumat verməklə ən son İnsan Hüquqları 
üzrə Məruzələrə əlavə olan Din Azadlığı Haqqında Beynəlxalq İllik Məruzələr” 
göndərməlidir.  
Məruzələr necə hazırlanır? 
ABŞ səfirlikləri müxtəlif mənbələrdən, o cümlədən hökumət və din rəsmilərindən, qeyri-
hökumət təşkilatlarından, jurnalistlərdən, insan hüquqları müşahidəçilərindən, dini 
qruplardan və elm adamlarından məlumat toplamaqla bu məruzələrin ilkin eskizini 
hazırlayır. Bu məlumatların toplanılması zərərli ola bilər və ABŞ xarici xidmət 
əməkdaşları insan hüquqlarının pozulması haqqında məlumatları araşdırmaq, seçkiləri 
müşahidə etmək və dini inanclarına görə təhlükədə olan insanlara kömək etmək 
məqsədilə çətin və bəzən təhlükəli şəraitlərdə müntəzəm olaraq uzaq məsafələr qət 
edirlər.  
Beynəlxalq Din Azadlığı İdarəsi digər Dövlət Departamenti idarələrinin, dini 
təşkilatların, digər qeyri-hökumət təşkilatlarının, xarici dövlətlərin nümayəndələrinin, 
Birləşmiş Millətlər Təşkilatındakı və digər beynəlxalq və regional təşkilatlar və 
institutlardakı təmsilçilərin və təhsil və mətbuat ekspertlərinin rəylərinə əsaslanaraq 
ölkələr üzrə məlumatların toplanması və təhlilində əməkdaşlıq etmişdir. Ölkələr üzrə 
məruzələrin toplanmasında və onlara düzəlişlər edilməsində Beynəlxalq Din Azadlığı 
İdarəsi dini ayrı-seçkilik və təcavüz məsələləri üzrə ekspertlər, çox müxtəlif inancların 
dini liderləri və hüquqi məsələlər üzrə ekspertlərlə məsləhətləşmələr aparmışdır. Işçilərin 
rəhbər tutduğu prinsip müvafiq məlumatların mümkün qədər obyektiv, tam və ədalətli 
dəyərləndirilməsi olmuşdur.  
Məruzədən ABŞ-ın bir çox dövlət departamentləri, agentlikləri və idarələri öz 
siyasətlərinin formalaşdırılmasında, diplomatiya həyata keçirilməsində, yardım, təlim və 
digər resursların ayırılmasında istifadə edəcək və hansı ölkələrin din azadlığına qarşı 
“xüsusilə qatı zorakılıqlar”da iştirak etdiyini və ya bunlara göz yumduğunu, başqa sözlə, 
Xüsusi Diqqət Yetirilən Ölkələrin müəyyən edilməsinə yardım edəcəkdir.  
Bu sənəddə, Dövlət Departamentinin bir sıra digər məruzələrində olduğu kimi, Çikaqo 
Stil Təlimatı formatından istifadə etmişdir. Bu səbəbdən onun istifadə etdiyi böyük 
hərflərlə yazı formasında, ümumi olaraq, yalnız müvafiq tam adlar böyük hərflərlə 
yazılır. Məsələn, bu formatda “Dövlət Katibi Kandaliza Rays” böyük hərflərlə yazılmış, 
“dövlət departamenti” isə yox. Bu böyük hərflərlə yazı formatı ilə heç bir xarici və ya 
yerli liderə hörmətsizlik nəzərdə tutulmamışdır.  
İstifadə edilən söz 
Beynəlxalq Din Azadlığı Məruzəsi hər hansı ölkənin məruzənin əhatə etdiyi dövr ərzində 
din azadlığı hüququna “ümumi şəkildə hörmət etdiyini” bəyan etdikdə, bu ifadə onu 
bildirir ki, həmin ölkə din azadlığını tam mənasında müdafiə etməyə çalışmışdır. 



Beləliklə də “ümumi olaraq hörmət etmişdir” ifadəsi bu məruzədə din azadlığına ən 
yüksək səviyyəli hörməti ifadə edir. “Ümumi olaraq hörmət etmişdir” ifadəsindən ona 
görə istifadə edilmişdir ki, din azadlığının müdafiə və təşviq olunması dinamik 
məfhumdur, hətta ən yaxşı şəraitlərdə belə hər hansı dövlətin bu hüquqa tam hörmətlə 
yanaşdığını qəti olaraq bəyan etmək olmaz.  
Təşəkkürlər 
2006-cı ilin məruzəsi 1 iyul, 2005-ci ildən 30 iyun, 2005-ci ilədək olan müddəti əhatə 
edir və Dövlət Departamentinin və ABŞ-ın xaricdəki missiyalarının yüzlərlə xarici və 
mülki xidmət əməkdaşlarının bu işə həsr etdikləri bir illik səylərini ifadə edir. Biz din 
azadlığını müşahidə və təşviq etdiklərinə və din azadlığının vəziyyətini xırdalıqlarına 
qədər təsvir etdiklərinə görə xarici xidmət əməkdaşlarına təşəkkür edirik. Onların 
səylərinə əlavə olaraq, biz Beynəlxalq Din Azadlığı İdarəsi daxilində çalışanlara çalışqan 
əməyinə və din azadlığına yorulmadan verdikləri tövhələrə görə təşəkkürümüzü bildiririk 
ki, onların işi bu məruzənin hazırlanmasını mümkün etmişdir: Klarisa Adamson, Patrisiya 
Aquilo, Filip Barts, Donna Brutkoski, Vorrn Kofski, Daq Dierborn, Karen DeBolt, Liza 
DeBolt, Sara Dreyk, Kennet Durkin, Morrin Gafni, Nensi Hyuet, Ceremi Hovard, Viktor 
Hyuzer, Şelet Cekson, Antoni Cons, Emili Kao, Patrik Kelli, Stefen Liston, Ketrin Luri, 
Meri Mayer, Maykl Meyts, Safiya Məhəmud, Coanella Morales, Aaron Pina və Debora 
Şnayder. Bütün bu şəxslərin əməyi azadlığın təməlini inkişaf etdirir, bizim məruzənin 
dəqiqliyini təmin edir və bütün dünyada repressiyaya məruz qalan insanlara ümid verir.  
2006-cı ilin sentyabrında Beynəlxalq Din Azadlığı üzrə Xüsusi Səfir Con V. Henford III 
tərəfindən yayınlanmışdır.  
 
2006-cı il sentyabrın 15-də yayınlanmışdır.  
  


